
Premier league

Arsenal skorar altíð móti Everton
Arsenal skoraði leygardagin fyri 79. ferð móti Everton í Premier 
League-søguni. Tað er meir enn ímóti nøkrum øðrum liði.

Barcelona vann El Clasico
Barcelona vann leygarkvøldið 3-1 á Real Madrid, sum annars 
kom á odda longu eftir ein hálvan minutt. Tað er fyrstu ferð í 72 
dystum, at Real Madrid tapir ein dyst eftir at hava verið á odda.

Nú ella ongantíð fyri Tottenham
Tróndur Arge

Blackburn var odda, til sjey 
minuttir manglaðu av botnupp­
gerðini móti Sunderland. Men 
við tveimum góðum málum frá 
David Vaughan og Sebastian 
Larsson megnaði Sunderland at 
venda dystinum á høvdið. Dyst­
urin var tað fyrsti hjá Sunder­
land við Martin O’Neill á odda.

Í oddinum vann Manchester 
United 4-1 á heimavølli móti 
Wolverhampton. Wayne Rooney 
og Nani skoraðu hvørsíni tvey 
mál fyri heimaliðið.

Arsenal heldur fram við at 
klintra upp eftir stigatalvuni. 
Arsenal, sum í vikuni avdúkaði 
tríggjar standmyndir av Herbert 
Chapman, Tony Adams og 
Thierry Henry, vann dystin ímóti 
Everton 1-0. Málið skoraði Robin 
van Persie og talan var um eitt 
framúr mál, har hann fluktaði 
eitt innlegg á stongina og inn.

Spurs misti fet
Tottenham misti eitt fet í odda­

stríðnum í gjár, tá teir taptu 2-1 
móti Stoke. Tottenham vóru sera 
óhepnir við dømingini og skuldi 
helst ikki havt tapt dystin.

Newcastle hevur mist stevið 
og tapti annan dystin á rað. 
Hesa ferð var liðið hjá Jóan 
Símuni Edmundsson á vitjan hjá 
Norwich. Úrslitið gjørdist 4-2 til 
heimaliðið.

Luis Suarez skoraði einsa­
malla málið á Anfield, tá Liver­
pool ímóti QPR. Liverpool hevði 
møguleikar til fleiri mál.

Wigan vann aftur á útivølli og 
er ikki longur botnlið í Premier 
League. Hesa ferð vunnu teir 2-1 
á WBA.

Scott Sinclair og Danny 
Graham vóru hetjurnar, tá 
Swansea vann 2-0 á Fulham.

Oddabrak í kvøld
Seinasti dysturin í hesum um­
farinum verður í kvøld millum 
Chelsea og Manchester City. 
Felagið hjá Gunnari Nielsen 
hevur bara mist fýra stig í alt ár 
og hevur beina kós móti fyrsta 
Premier League-steypinum.

Chelsea hevur havt eina mis­
javna byrjan undir Andre Villas-
Boas, men hevur nú vunnið 
tveir dystir upp í slag. Vinnur 
Manchester City hinvegin í 
kvøld, verður ilt at ímynda sær, 
at Chelsea kann gera nakað við 
meistaraheitið í ár.

trondur@sosialurin.fo

Enska Barclays Premier League
nr. 	 lið	 dystir	 vunni	 javnt	 tapt	 mál	 stig

1 	 Manchester City 	 14 	 12 	 2 	 0 	 48-13 	 38 
2 	 Manchester United 	 15 	 11 	 3 	 1 	 35-14 	 36
3 	 Tottenham 	 14 	 10 	 1 	 3 	 30-18 	 31 
4 	 Arsenal 	 15 	 9 	 2 	 4 	 31-23 	 29
5 	 Chelsea 	 14 	 9 	 1 	 4 	 31-17 	 28 
6 	 Liverpool 	 15 	 7 	 5 	 3 	 18-13 	 26
7 	 Newcastle 	 15 	 7 	 5 	 3 	 21-19 	 26 
8 	 Stoke 	 15 	 6 	 3 	 6 	 16-24 	 21
9 	 Aston Villa 	 15 	 4 	 7 	 4 	 18-19 	 19 
10 	 Norwich 	 15 	 5 	 4 	 6 	 24-28 	 19
11 	 Swansea 	 15 	 4 	 5 	 6 	 16-20 	 17 
12 	 Everton 	 14 	 5 	 1 	 8 	 15-18 	 16
13 	 Queens Park Rangers 	 15 	 4 	 4 	 7 	 15-26 	 16 
14 	 Fulham 	 15 	 3 	 6 	 6 	 16-18 	 15
15 	 West Bromwich 	 15 	 4 	 3 	 8 	 14-23 	 15 
16 	 Sunderland 	 15 	 3 	 5 	 7 	 18-18 	 14
17 	 Wolverhampton 	 15 	 4 	 2 	 9 	 16-28 	 14 
18 	 Wigan 	 15 	 3 	 3 	 9 	 14-29 	 12
19 	 Blackburn 	 15 	 2 	 4 	 9 	 22-34 	 10 
20 	 Bolton 	 15 	 3 	 0 	 12 	 20-36 	 9

O’Neill byrjaði 
við sigri

Martin O'Neill

spæla, tí hann ikki metti at hann 
var førur fyri at spæla orsaka av 
øllum tosinum um at skifta felag. 
Tottenham kláraði at halda fast í 
lítla miðvallarinum í summar, men 
tað verður torført komandi summar 
um hann ynskir at sleppa vekk.

Tað er eisini stórur áhugi fyri 
Gareth Bale. Serliga Barcelona hev­
ur eitt vakið eyga við vinstra beinta 
walisanum. Tað eru fá feløg, ið hava 
megnað at hildið Barcelona frá at 
keypa ein leikara, sum teir vilja 
hava. Spyr bara Arsene Wenger og 
Arsenal um tað í samband við søl­
una av Cesc Fabregas.

Tottenham hevur leigað 
Emmanuel Adebayor úr Manchester 
City og tá hetta kappingarárið er 
liðugt, so hevur núverandi odda­

liðið aftur rættindini til fram­
herjan. Tað skuldi verið líka til hjá 
Tottenham at keypt hann tá, men 
lønin hjá honum er áleið tvífalt 
so høg, sum hon er hjá nøkrum 
øðrum í Tottenham. Í løtuni betalir 
Tottenham bara helmingin av løn­
ini hjá framherjanum. Tað er ósann­
líkt, at felagið hevur ráð at gjalda 
so nógv í løn til ein leikara. Tað er 
somuleiðis ósannlíkt, at Emmanuel 
Adebayor góðtekur eina lønar­
lækkan upp á áleið 50 prosent fyri 
at skifta til Tottenham.

CL er avgerandi
Í løtuni bendir nógv á, at Tottenham 
verður í Champions League kom­
andi ár, men kappingin er ikki 
komin í helvt enn. Tottenham 

megnaði ikki at koma í Champions 
League í ár og skuldi tað hent, at 
teir heldur ikki verða tað komandi 
kappingarár, so verður ringt at 
yvirtala menn sum Luka Modric, 
Rafael van der Vaart og Gareth 
Bale at blíva verandi í felagnum, 
um stórfeløg kring evropa koma og 
banka uppá, umframt at tryggjar 
sær Emmanuel Adebayor eftir nú­
verandi kappingarár.

Tottenham arbeiður eisini fyri, 
at útbyggja White Hart Lane ella 
byggja nýggjan leikvøll, ið skal 
gera felagið kappingarført við mill­
um annað Manchester United og 
Arsenal, sum hava væl størri leik­
vøll.

Tottenham arbeiðir millum 
annað fyri at yvirtaka Olympiska 
leikvøllin, sum verður nýttur til OL 
leikirnar í London komandi summ­
ar. Hetta tykist tó ikki fara henda, 
men tað er greitt, at Tottenham má 
hava ein størri leikvøll um felagið 
skal halda fram við at kappast 
millum tey bestu.

Síðsti dansur
Tottenham viðhaldsfólkini njóta í 
løtuni ferðmikla og spennandi fót­
bóltin hjá Harry Redknapp og hans­
ara monnum, men er tað bara upp á 
lánta tíð? Verður Harry Redknapp 
enskur landsliðsvenjari og Luka 
Modric og Gareth Bale verða seldir, 
meðan Emmanuel Adebayor ikki 
kemur aftur, so skal Tottenham 
aftur til at byggja upp og tað kann 
koma at taka tíð.

Hinvegin, so er tað eisini ein 
møguleiki, at Tottenham heldur 
fram við góðu gongdini og bjóðar av 
í oddastríðnum, og Harry Redknapp 
heldur fram sum venjari, umframt 
at Luka Modric og Gareth Bale taka 
eitt tørn afturat í felagnum saman 
við Emmanuel Adebayor.

Tottenham tapti í gjár móti 
Stoke, men sigast skal at teir vóru 
meir enn óhepnir við dømingini, 
nakað sum Harry Redknapp heldur 
ikki var seinur at viðmerkja eftir 
dystin.

Dysturin var spældur við fullari 
ferð og var sera hendingaríkur og 
spennandi – akkurát sum vit kenna 
Tottenham best.

Restin av hesum kappingar­
árinum og komandi summar, koma 
at hava ein avgerandi leiklut um vit 
framvegis koma at síggja Tottenham 
í saman stíli í framtíðini.

trondur@sosialurin.fo

Tottenham viðhaldsfólkini njóta 
í løtuni ferðmikla og spennandi 
fótbóltin hjá Harry Redknapp 
og hansara monnum, men er 
tað bara upp á lánta tíð?

